
	ఉ.	
ఎక్కడఁ బుట్టె నిక్కలికి యెవ్వరు చన్నిడి రెత్తి పెంచఁగా

నెక్కడ మక్కువం బెరిగె యెవ్వరిపాల్ తుది చేరెఁ జెంతగా

దక్కట దూరదేశమున కంపకమాయని కన్నతండ్రి తా

స్రుక్కెఁ దలంచినం గడుపుచుమ్మలుచుట్టెడి నేమి సేయుదున్.



	 







	శా.	
ఆఁడుంగాన్పును గంటకన్న సతి గొడ్రా లౌటయే మేలు నూ

ఱేఁడు ల్పెంచినఁ గూఁతు రేమి సతమా యీవియ్యముల్ కోడలిన్

గాఁడంబల్కినఁ దాఁళగావలసెఁగా కాఁగాని తిట్లాడికల్

నేఁ డీతండ్రియుఁ దల్లివంగడముగానీ పంచుకోనాయెఁగా.



	 







	సీ.	
పాంచాలి పాంచాలి పరిణయేచ్ఛలనున్న లంచానఁ దలగడిగించ నెవ్వ

రెవ్వ రాఁకొన్నచో నింటియక్కల నొక్కకొలికికిఁ దేఁ దాళుకొనెడువారు

తెల్లవాఱకమున్నె పళ్ళెరంబిడి ముఖక్షాళ నాదరసూక్తి సలుపనెవ్వ

రెవ్వరు ప్రాల్మాలి పవ్వళించిన లేపి కన్నులుదుడిచి యాఁకటికి నరయ

రచ్చ సేయంగ వచ్చునో యిచ్చవచ్చు, నుత్సవముఁ జూడఁగూడునో యొకరికొకటి

యొసఁగంబొసఁగునో మిసుకరాదో పరులకుఁ, బుట్టి నిల్వలె నత్తయి ల్లెట్టులగును.



	 







	ఉ.	
కాంతులు ధర్మరాణ్ముఖులుగా బలుగామిడిగాని యత్తగా

కుంతియు నాఁటినాఁటి కిదిగో పిలిపించెదనంటినా యయో

యింతలనంతలం బరులయిండులకన్యల ధన్యలన్ జన

న్యంతిక సంచరంతికల నమ్మలఁ జూచి భరింప శక్యమే.



	 







	వ.	
అని వితర్కించి యక్కించి దవలగ్ననవలోకించి మిగుల వగలఁ దగులుట గని

దిగులుపడవలదని వలుదక్రొవ్వెదదువ్వి యన్వికచనయనచకచకలు చేర్చు చేర్చు

క్కఁ జక్కంజెక్కి చెక్కిటీ కన్నీటిచా లింతికొనగోరం బాఱమీటి మీతో

గాదని తొంటిది గెంటించి తాఁ బెట్టిన గట్టి ముక్కరపట్టికిం బెట్టి కట్టాణి ముత్తి

యంపుఁ గుత్తికంటు చేనంటి చూచి చూచుకంబుల పోటునం బాటిల్లు 

పంక నిచయాంక కుచయాయిశిధిలాంబరంబు సవరగా సవరించి 

నివిరి యరవిరిచందంపుటుదిరి యందంపు సంపంగివిరితండంపుడండ

లొకపూఁటనె వదులయ్యెనని తిప్పి తిప్పి యరసి కరశాఖాంగుళీయక

ణులం బోఁడిమి చేసి పాణితలరేఖ లీక్షించి కన్నుల నొత్తుకొని

పొక్కిలి ముద్దుకొని విక్కిలి సద్దుగనిన సిద్దంపు మొలనూలి చిఱుగంటలు

చిక్కు దీర్చి చెంగావి చేలనెరుక మీఁగాళ్లంగూర్చి పట్టిమట్టియలు

నార్చు కోరికలత్తుక చిత్తంబు వెల్లగింపఁ దనూవల్లి కౌఁగిటనల్లియల్లిబిల్లి

		 ఈ పేజీలో చివరి మార్పు 1 మార్చి 2022న 00:21కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

